
  Тарих фәне һәрдаим хакыйкатькә омтылырга тиеш, 

 юкса аның бер кем өчен дә кадере калмаячак, бит хакыйки

          дөреслеккә йөз тотмаган тарих сукыр кешене хәтерләтә —

         хакыйкатьтән ерак торган кирәксез сүз боткасы булып кына  кала. 

                   Полибий. (Б.Э.К.) II гасырда яшәгән грек тарихчысы.
            Киев каласына нигез ташын кем сала?                                    

     871 елда франклар короле Людовик Немецкий Византия императоры Василий Македонянинга хат яза. Хатта мондый юлларны укырга була: «Көнчыгышта безнең өчен куркыныч булган дүрт каханат бар — Авар, Норман, Хазар һәм Болгар». (Византия тарихы).

Авар каханатыннан  Людовик Немец курыкмаган, ул аларны инде бер тапкыр җиңгән булган, норманнарны да яхшы белә — талаучылар һәм башкисәрләр дигән яманатлары чыккан халык, шулай ук Хазар каханатына да ышанып җитмәгән, бигрәк тә  Болгар каханаты  ни корольга, ни империягә баш бирми тора.  Ә немец  феодалларына  Урта Дунайга үтү өчен әнә шул илләр аша узарга кирәк, каханатлар исә гүя юлга аркылы  ятканнар — тагы да куәтләнеп, сәүдә юлларын да кулга төшерү өчен Идел-Урал тарафларына  уздырмыйлар. Ул гынамы, Хазарстан сәүдәгәрләре барлык сәүдә юлларын дияргә була үз кулында тота. Җитмәсә,  Дунай буе каханы Крум тәхеттә утырганда үз тирәсендә көн күргән халыкларны кул астына җыйган һәм «варварларны» империя җирләренә урнаштыруга ирешә. Византия императорлары менә ничә гасыр инде Дунай буе Болгар каханнарын империя кул астына җыярга хыяллана. Ләкин, император фикеренчә, Тәңре диненә табынган каханнар империягә баш бирми җәфалыйлар. Юлга аркылы яткандай, куәтле Хазарстан каханаты да үз көчендә, ил башына башбирмәс баскынчы варяглар килгән  — Киев каханаты  да кул салмалы түгел —  куәтлеләр, җитмәсә, ил  белән мәҗүси викинглар идарә итә.

 Менә шунда җиткәч, Щвеция тарихчысы Андрес Магнус Стриннгольм үз хезмәтендә «Куяба» дип язган — Киев Русе тарихын ачыклап китик  әле.  Чөнки асылга саналган  шул тарих хакында гасырлар буена бәхәс бара.

 Гренландияне үзләштергәнгә кадәр үк инде, Исландия варяглары бай Биармия җирләренә игътибар итәләр. (Ак диңгез атамасын белән тарихка кереп киткән Двина, Бөек Пермь, Болгар төбәкләре искәрелә). Бу буладыр 870 елларда. Еракларга йөзәргә тиешле яуны үз кулына алган варяглар канунгы Отер төньяк тарафларында бай халыклар яшәгән коры җирләр  булуын ишетеп, Норвегия ярларын сульякта калдырып, үзенең башкисәр егетләре белән яу-сәяхәткә чыга. Шул дәверләрдә башлана баскынчы варягларның безнең тарафларга яу-талауга, ягъни көнчыгыш Ауропага һәм Идел-Урал, хәтта Идел елгасы буйлап Каспий диңгезенә барып чыккан  мәлләре.                          
Швеция тарихчысы Андрес Стриннгольм үзенең «Викинглар явы» хезмәтендә баркас-көймәчеләрне, ягъни викингларны күп кенә ил-дәүләтләргә нигез салдылар, дип ышандырырга тырыша һәм, шул җайдан хезмәтендә Новгородны, Киев Русен дә варяглар нигезләделәр, дигән фикерне уздыра. Күрше-тирә халыкларны баркасларда пиратларга хас талап көн күргән викингларны каршы ярда яшәүче «эстоннар һәм финнәр  «Rusi, Rus»  дип йөргәннәр, ягъни талаучылар, пиратлар». ( Гвин Джонс. Викинги. стр. 98).

  IХ-Х  гасырларда исә бу исемне гарәб, фарсы мосафирлары сәяхәтчеләре дә куллана башлыйлар. Гәраб астрономы Бән Кисә үзенең 884 елда  дөньяга чыгарган «Башлангыч астрономия»  хезмәтендә руслар турында бер кәлимә сүз язмаса да хазар, буртас,  венед (славян) халыкларын телгә ала. Византия императоры Константин Багрянародный исә үз хезмәтләрендә ( 911-959 еллар) «Rus» сүзен  шактый еш куллана. Бу чорларда русларны норманнар, скандиновлар дип язучылар да була-булуын, ләкин тарихта Русь кала.

  Русь-варяглар турында янә бер факт. Әче телле немец тарихчысы Шлиттер бу хакта болай ди: «Рус исеме ничек көтмәгәндә килеп чыккан булса, француз атамасы да көтмәгәндә тарихка кереп китә». (Григорий Торский. История франков. 316 бит).                         Хак, викинглар турында швед галимнәре дә язалар, әмма XVIII йөздә яшәгән һәм викинглар турында кирпеч калынлык хезмәт язган һәм шул хезмәте өчен  академик исеменә лаек булган Андрес Стриннгольм кебек  тәфсилле тасвирланган бай хезмәтне  мин очратмадым. Хак, минем кулда Гвин Джонсның «Викинги» хезмәте дә бар. Кереш сүзендә ул болай ди: «...жителями Скандинавов о беспрецентной экспансии на запад, на восток в поисках неведомых земель в течение трех столетий вели жестокие войны на море и суше...» - дигән сүзләрне укыгач, борынгы бабаларыбыз турындагы мәгълүматларны аңардан да алдым.   

 Тарихтан билгеле, ХVIII гасырларда ике зур ил— Швеция һәм Русия тарихчылары арасында  шактый кызыклы бәхәс куба: кем һәм кайсы халык Киев Русена нигез сала?.. Ахыр килеп, тарихта мондый мәгълүмат та сакланган — Русиянең тарихы итеп кабул ителгән «Повести временных лет» елъязмасына ышансак, бу тарихның тәүге нөсхәсе Радзивилов елъязмасы — Литва кенәзләренең тарихы була, ә Русиядә бу тарих тәүге исем белән бары тик ХVIII-XIX гасырларда гына аякланып китә һәм анда да  Германиядә немец телендә.  Ә бит Русия тарихчылары гасырлар буена елъязманы Х гасырда монах Нестор язган дип баралар. Нигә, нәрсәгә таянып языла Русия тарихы?  Ул гынамы, «Повести» да бер генә чыганак вә сөземтә дә күрсәтелми. Ләкин безнең максат Русия тарихының килеп чыгуын ачыклау гына түгел, төп максатыбыз Киев Русенә нигез ташын салучы кахан-кенәзләрне ачыклау һәм барлаудыр...

Швеция тарихчысы Андрес Стриннгольм викингларга багышланган хезмәтне ташларга уелган скандинав халыкларының сагаларына һәм гарәб-фарсы, Аурупа  илләре һ.б. халыкларның архивларында табылган  мәгълүматларга таянып язылды, дип ышандырырга тырыша. Һәм хакыйкатькә якын килеп, ышандыра да. Бит ХVIII гасырга кадәр бүгенге Балтыйк диңгезен һәммә илләрнең тарихчылары да «Варяглар диңгезе» дип атаганнар. Димәк, бу диңгезгә чынлап та варяглар ия булганнар. Әнә шул  викинг-варяглар безнең бабаларыбыз урнашкан төбәккә - Бөек Җирем (Пермь) җирләре аша IX-X гасырлар яу артыннан яу йөриләр, ул гынамы, Казанга, Болгарга, Хазарстан башкаласы Итилгә кадәр барып җитәләр, хәтта Каспий диңгезенә чыгып, исламлашып киткән халыкларны талыйлар. Хак, Швед тарихчысы Андрес  Стриннгольм: –«...викингларның күп кенә җирләрдә талаган байлыкларын калдырып торырга базалары булган...» һәм «До времени не знали ни одного народа с именем руссов в пределах теперешных России», — дип тә өсти. Киев  төбәгенә 862 елда канунг Хельг ия була.  Хәер, Русия тарихын язучылар ел-даталар белән бер дә вакланып тормаганнар, дәүләт түрендә утырган кенәз-патшаларга ничек кирәк, шулай  язганнар...  Хельг хакында язылган могҗизалар, варяглар җитәкләгән баскынчылар империя тарафыннан җиңелә башлагач бөтенләй башка төс ала. Бу хакта тарихта азау теше чыккан Л. Н. Гумилев «Древняя Русь и Великая степь» хезмәтендә  елъязмачы Нестор хакында болай дип яза: « Молчание летописца Нестора показывет, что в последующие годы (Хельг) Олег не побеждал, а уже в начале X в.  русский флот оперирует на Каспии против врагов Хазарского царя. Очивидно, киевские варяги стали поставлять хазарскому царю «дань кровью». Они посылали подчиненных им славяно-русов умирать за торговые пути рахдонитов». (Древняя Русь и Великая степь. стр.187).

Без татарларның тарихы  да шул хакта сөйли, бабаларыбыз яшәгән Идел буе төбәкләренә килгәнче, пират-варяглар Ауропаның күп кенә илләренә яу йөреп, бик күп илләрне талаган булалар инде һәм бары тик бер ният белән — исән-имин илгә  кайтып, талаган малны кинәнә-кинәнә туздыру өчен. Викингларның яшәгән җирләре Дания, Ирландия, Исландия — Скандиновия илләре булса да алар арасында  коры җир эзләп ерак Гренландиягә кадәр барып кайтучылары да булган. Тарихчы Андерс раславынча, кемдер  варягларга җиткерә, каядыр Ак диңгез тарафларында гаять бай Биармия иле бар икән. 870 елда, ата варяг Отер бүгенге Норвегия ярлары буйлап атнага якын йөрсә дә биредә һичнинди  адәми җан иясен тапмый. Сул якта океан җәйрәп ята, уңьякта тоташ тау-кыялар. Әмма Отер варяг үҗәтлеге белән юлын дәвам итә  һәм хәтта кит аулаучылар да уза алмаган төбәкләргә кадәр барып җитә.  Биредә дә туктамый, кире дә борылмый. Биш көн буена төньякка, биш көн буена яр буйлап көньякка таба йөзгәч кенә, Ак диңгезгә койган зур булмаган елганы абайлап, шунда таба борыла.  Елга буйлап берара менүгә, варяглар яхшы игелгән басулар күреп, борынгы карталарда «Терлапар» дип күрсәтелгән, бүгенге «Лапландия» иленә килеп чыгалар.  Гадәттә викинг-варяглар җирле халыкларга үзләрен, борынгы греклар кебек, без сәүдәгәрләр  дип танытканнар. Шуннан соң гына сату-алу башланган. Андрес бу халык турында: «Телләре фин-лапландлар теленә охшаган иде», – дигән мәгълүмат бирә. Елга тамагына урнашкан халыклар кулында Отер морж тиресеннән ишелгән үтә нык бау күреп, сатып ала — ачык диңгездә йөзгән бер җилкәнле  баркаслар өчен менә дигән аркан була ул. Базарда йөргәндә Отер скандинавлар телен белгән бер кеше белән очраша һәм шул кеше аңа  Биармия иленә ничек үтеп булу турында тәфсилләп сөйләп бирә. (Ул кешенең Болгарстан яисә Хазарстан сәүдәгәре булуы миндә янә шик тудырмый, чөнки бу чорларда бу илләрнең сәүдәгәрләре күптән инде төньяк халыклары белән сәүдә итә торган булганнар). Шушы куанычтан  Отер җирле халыкларның кулларыннан гарпун алып, ишләре белән диңгезгә чыга һәм алар, бер чыгуда җирле халыкның төшенә дә кермәгән санда кит аулап алып кайта.  Мондый хәлне күрмәгән җирле халык бу хәлгә шакката. Отер шунда ук китларның күбесен җирле халыкларның түрәләренә өләшә. Беришен, бу да мал дип, базарга чыгарып  сата. Сату-алу иткәндә җирле халыклар кулында алтын-көмеш һәм  затлы көнбатыш тауарлары күреп, Отерның һәм ишләренең тәмам күзләре кыза...

...Биармия җирләрен эзләргә чыккан Отер үз иленә әйләнеп кайткач, күргән-белгәннәрен корольләре Канлы Сөңге Эйрик һәм Соры Тире Харальд илбашларына сөйли. Шул елдан башлап, талаучы конунглар  Биармия тарафларына берничә тапкыр яу-талауга йөриләр һәм барган саен  баеп кайталар.  Варяг, пират буларак, кәсебе шул булгач, бу шөгыленнән туктый алмаган, күп тә үтми  Соры Тире Харальд  Биармия тарафларына хәрби кораблар белән кузгала һәм янә җирле халыкларны талап, бик күп байлык алып кайта.

 Баскынчы викинглар бер-берсеннән көнләшеп, Биармия тарафларына берсе артыннан икенчесе яу йөрүне дәвам итәләр.  Әйтик, король Карли туганнары Гуннәштин һәм Торыр Эт  ишләре белән Биармия җирләренә таба яу кузгала. Илгә килеп җитәрәк алар икегә бүленәләр, әмма тиешле төбәктә очрашу нияте белән. Шуннан соң ике яктан Биармия җирләренә килеп чыгалар. Әлбәттә, тәүге хәйлә дәвам итә — сәүдәгәрләр киеменә төренәләр, булган тауарларын базарга чыгаралар, барысын да күзәтәләр, җирле халык белән сатулашалар, дуслашып китәргә тырышылар. Бу мәлдә исә шулай була — варяглар җирле халыкның малларын саклау өчен махсус урыннары булуы турында белеп алалар. Бичара бу халыкның  варяглар өчен аңлашылмаган үтә сәер  гореф-гадәтләре бар икән — вафат булыр алдынннан һәр  кеше, ярлысы да, бае да, булдыра алган күләмдә байлыгын шаманнарга бүләк итә, тәүгеләре исә  ул байлыкны  урман кырындагы аерым храмга илтеп куялар һәм, ни сәбәпледер, ул — алтын-көмеш һәм  асылташлар — затлы әйберләрдән торган байлык шунда саклана. Әнә шул  әрвахлардан җыелган байлыкны, имеш, аллалары үзе саклый икән. Хак, кайчак храмны сакларга сакчылар куя торган булганнар, әмма һәрвакыт түгел. Шул хакта белеп алган варяглар, баркасларына төялеп илдән киткән кебек кыланалар да, берара киткәч, караңгы төшүгә, кире әйләнеп киләләр һәм храмга үтеп кереп, күтәрә алган кадәр байлык алып чыгып барганда, бик яман итеп этләр өрә башлый. Викинглар кулга кергән байлыкларын ташламаска тырышып, баркасларына таба йөгерәләр, җирле халык аларны куа килә.    Һәм    кулларына ни эләксә шуны күтәргән халык варягларны чак кына куып җитә алмый калалар, караклар көймәләренә утырып, качып котылалар. Викингларның кайбер сагаларында әнә шундый куш тырнаклар эчендәге батырлыкларга багышлап җырланган,  ташларга уелган  сагалар да  бар. Ләкин батырлыкмы бу!?  Сагалар нигездә әнә шундый «батырлыкларга» багышлана. Хак, без бу батырлыкларга  җир шарында  мондый халыклар да булган икән дип кенә кабул итәбез. Караклык әлеге халыкның канына сеңгән була, тик бит йөз-гадәтен алыштырып, чорга җайлашып алган бу яман гадәт — караклык  дөнья халыклары арасында әле дә чәчәк ата.  Бу храмның исеме дә тарихка кереп кала — Юмала. Бүген исә без шушы исем-атама аша талаучы викинглар тагын кайларда, тагын нинди халыкларны талап-үтереп, богаулап, кол итеп  төрле илләргә  сатып йөргәннәрен беләбез.

Бу чорларда әрмән һәм гарәб-болгар сәүдәгәрләре дә Идел Буе Болгары аша Биармия базарларына йөргәннәр һәм, бик ихтимал, викингларның үзләре белән сатулаша-сатулаша сәүдә иткәннәрдер. Скандинавия халыкларының сагалары булмаса, без бу хакта да белмәс идек. Швед тарихчысы Андрес Биармия иленә викингларның йөрү юлларын да күрсәтә. Варяглар баркас-көймәләре белән су юлы  буйлап, Иделдән — Камага, Камадан — Вышер, Колве, елгаларына, Колведан — Вогулькага, Вогулькадан көймәләрен сөйрәп, Печорага, ахыр Ак диңгезгә барып төшкәннәр. Викингларның икенче су юллары да булган. Ак диңгезгә койган Печора елгасы буйлап, Каспий диңгезенә килеп чыкканнар, Вычегда аша Камага, Камадан Двина елгасына, аннан коры юл белән бүгенге Архангельскийга кадәр  барып җиткәннәр.  Ә коры җирдән узу өчен «Бухон волокы» исеме белән тарихка кереп калган юлдан файдаланганнар.

 Әнә шул елгалар аша Ак диңгезгә җитеп, Иделдән Урал тауларының уң ягыннан түбән төшеп, бүгенге Пермь (Җирем) шәһәре төбәгенә килеп чыкканнар.   Ә бу чорда «Биармия» иле, югарыда әйткәнемчә, Пермь өлкәсе, Ак диңгез буйлары, Болгарның бер өлешен тәшкил иткән. Бу  ил затлы тиреләргә үтә бай булган. Моны юллар өстендәге базар-калаларда табылган күп санлы гарәб-фарсы, хазар,  Идел буе Болгар дәүләте тәңкәләре  табылуы да раслый. 

Швед тарихчысы безнең төрки-болгар бабаларыбызны да читләтеп үтми.  « Пермь-Биармиянең көньягында, — ди ул, — Идел  елгасының көнчыгыш тарафындарак күп санлы, куәтле төрки болгарлары яши. Аларның беришләре Дон һәм Днепр буйларына күчеп киткәннәр. Днепр буйларына күчеп киткәннәре, Византия  империясе белән канлы сугышлар алып баралар, хәтта империянең Мезия, Дакия төбәкләрен яулауга ирешкәннәр. Бу халыкның бер өлеше әле дә шул төбәктә  көн күрә», – дип яза тарихчы Андрес. (Стриннгольм. Походы викингов. 252-253 битләр). Бу да безнең тарих ич. Ахыр килеп, безнең бабаларыбыз турында болай дип өсти: « Алар бигрәк тә сәүдәгә үтә хирыс халык. Шул ук вакыттта алар игенчеләр дә, һөнәрчеләр дә һәм бик күп илләр белән тыгыз багланышларда торалар. Булгар һәм  Идел буе төбәгенең төп сәүдә юлын тәшкил иткән...».  (Гвин Джонсон. Викинги. 259-250 битләрдә.)

 Ни  хикмәт барысы да дөрес, безнең бабаларыбыз бер Биармия белән генә түгел, Иделдән түбән төшеп, Каспий диңгезе аша  Бохарага, Иранга, Һиндстанга сәүдә йөргәннәр, ә Дон елгасы аша Кара диңгезгә чыкканнар, Патшакалага туктап, Италиягә кадәр  барып җиткәннәр. Идел буе Болгарына тальян гармуны да шул дәверләрдә кайткан булса кирәк. Итальян-тальян.  Шул ук вакытта көнбатыш илләрен дә күздән яздырмаганнар. Әйтик, халык телендә кояш баешында булгангамы, «Кара Болгар» дип аталган Киев каласында төрки болгарлары мөселманнарының  үз мәхәллә-мәйданнары булган. Бүген ул мәйдан «Биссарабия» атамасында йөри. Бу мәйданда күп санлы мөселман-болгар тәңкәләренең табылуы да моны раслый. Вәләкин Х гасырларга  кадәр викинглар дәвамлы төстә бабаларыбыз җирләренә талауга йөргән яуларыннан соң  Биармиягә таба узган — сәүдә юлының йөзек кашы булган Болгар базар-базларында калдыра башлыйлар, шул исәптән варягларның талап җыйган маллары биредә сакланган булса кирәк. Чөнки Болгар-Казан калалары су сәүдә юлы юлы — үтә уңайлы җирдә урнашкан. Нәкъ шул елларда — Х нчы гасырның азакларында варяглар явыннан соң Хазарстан да үз куәтен югалта башлый, җимерелүгә таба йөз тота. Мин эчке бер тоемлау белән чамалыйм, Болгар каласы сәүдәгәрләрнең  тауарларын саклау вазыйфасын үтәми башлагач, алар үзләренең талаган тауарларын гына түгел, колларын да хәтта  инде ныгып киткән  Казан каласы базаларында калдыра башлыйлар, шул исәптән, варягларның талаудан җыйган маллары да биредә сакланган булса кирәк. Чөнки Болгар-Казан калалары үтә уңайлы  су юлында утыралар, —  аларга төрле яклап керергә мөмкин. Моңа, бәхәссез, тауарларын саклаган өчен җирле түрәләр дә шактый  «өлеш» алганнар булса кирәктер.  (Биармия — Пермь (Җирем) өлкәсе.)

     Тарихчы Андрес Магнус Стриннгольм Бөек Пермь «Бөек Җирем»  дип язган  кала да, варяглар өчен уңайлы урында утырган булган. Мине гаҗәпләндергәне шулдыр, без төрки-татарлар теленә варягларның бер аллалары булган «Ватан» сүзе кереп кала. Ни өчен Ватан — нәкъ менә варягларның бу сүзе безнең халык телендә бүген дә актив йөрештә икән, җитмәсә Туган ил — Ватан аты белән?.. Варягларның бу изге сүзне төрки болгарларыннан алу ихтималы да бар, әлбәттә.  Әллә соң Биармия җимерелгәч, бирегә килеп урнашкан варягларның берише Казанда калдымы һәм алар тел-йолаларын югалтуларына карамастан, безнең халык арасында эреп беттеләрме?.. Бик ихтимал ич.

       Ләкин бит биредә Биармия иленең яшәвен һәм булуын раслаган акча-тәңкәләр генә түгел, бүгенге Пермь төбәкләрендә алтын хәрефләр  белән  татарча язылган ярлык-такталар да табыла. «Моның өстенә кала хәрабәләренең күплегенә, үз заманында өелгән валларның мәйданы зурлыгына карасаң, мондый җирләр Русиянең бер төбәгендә  дә очрамый. «Бухон» калкулыкларындагы агач йортларның, күперләрнең калдыкларын бүген дә күрергә була», — дип яза тарихчы. Димәк,  Андрес Стриннгольм бу төбәкләрдә йә үзе булган, йә биредә гомер иткән    кешенең мәгълүматларыннан файдаланган. Аннары галим: «Сәүдә өчен биредә моннан да уңай урынны табу мөмкин түгел», — дип өсти. ( Шунда ук).

            Бәхәссез, әүвәл Биармия төбәкләре төрки болгарлары  сәүдәгәрләре кулында булгандыр. Моны анда табылган археолог Әзһар Мөхәммәдиев кулындагы Атилла ханның  улы Диңгизидның көмеш табагына язылган сүзләр дә раслый. Гун-төрки халыкларының төрле төбәкләрдә  таралып яшәве дә күптән билгеле, ләкин биредә күпчелекне барыбер угор-фин, төрки халыклары тәшкил иткән булса кирәк, моны бүгенге угор-фин, төрки халыкларының шабра-күрше булып, әле булса шул төбәкләрдә көн күрүләре дә раслый.

      Хак, IХ гасырда  Ладогага килеп оялаган һәм җирле халыктан ясак җыя башлаган конунг Рюрик дружинасы да тик ятмаган,  тарихчы Андрес Магнус: «... аның каравы Русия тарихында бу мәгълүмат артыгы белән «тулы канлы итеп бирелә», дип куш тырнакларга ала. Варягларның бер төркеме көннәрдән бер көнне көтмәгәндә биармиялеләрнең Бөек Пермь (Бөек Җирем) дигән каласына ябырылалар. Әмма җирле халык  баскынчыларны калага уздырмый, пиратларның барысын да кылычтан уздыралар, ә корабларын яндыралар. Бу төркем варяглар сәүдә итү максаты беләнме, таларга дипме, король әмере белән Норвегиядән Хәраземгә юнәлгән булалар.  Сәүдә корабларының яндырылуы, викингларының кылычтан уздырылуы турында хәбәр ирешүгә, Швед-Норвегия короле Хакон Хаконсон  биярмиялеләрдән үч алу максаты белән  ашыгыч төстә хәрби экспедиция оештыра. Үч алырга килгән викинглар Биармия җирен тәмам җир белән тигезлиләр.  Бу яудан бик күп байлык алып кайталар, һәм бу хакта ташка уеп язып та калдыралар. «Бу яман чарага карата куелган таш төньяк  тарафларында әле дә утыра»,— дип яза тарихчы Андрес Стриннгольм. (Шунда ук). Шул хәлдән соң викингларның Биармия тарафларына яу йөрүләре, гомумән, туктала, сәүдәгәрләр дә ни төньяктан, ни көньяктан килми башлыйлар.

       Әгәр дә мәгәр Чердынь — Биармия, Бөек Пермь —  бу төбәкләрдә көн күргән халыклар өчен  дәүләт булса, Прибалтика халыклары җирләре Швед короле өчен үз колониясе саналган. Чөнки биредәге  халыклардан викинглар күптән инде ясак җыя торган булганнар. Скандинавия сагаларында бу калаларны — Хольмградны — Гардарика дип язалар, ягъни бүгенге Новгородны, ә тагын да борынгырак сагаларда бүгенге Ладога — Адельгейм  дип аталган. Димәк, Русиянең кенәзләре чыккан кала бик борынгы заманнардан ук Швеция-Норвегия короле кулында була һәм аның җирләре саналган. Борынгыдан алып, соңгыларына кадәр сәүдә юллары халыкларны Хольмградка илткән. Монда нинди генә ризык-нигъмәт һәм әйберләр сатылмаган — могҗизаи вә тылсымлы сүзләр белән күз ачып йомганчы ашъяулык тулы ризыклар булдырумы, бер сүз белән, әлеге калада күз буучы күп санлы сихерчеләр, күрәзәләр яшәгән.. Бу хәлләр Русия халкының әкиятләрендә дә чагыла. (Менә ни өчен Мәскәү тәхетенә килгән Иван Ш һәм Иван IV  кенәзләре бу калага өч-дүрт  тапкыр  яу йөриләр — ил түрәләрен үтереп, халыкны — аеруча байларын һәм исән калганнарын бала-чагалары белән мордва-марий халыкларының  крепосты булган бүгенге Нижний Новогород каласына сөрәләр).   

      Идел буе Болгарына килә йөргән гарәб мосафирлары биредәге мөселманнарның Хольмград белән генә түгел, Вису җирләренә җитеп сәүдә итүләре хакында язалар. Гого-Магогодан соң өч көнлек юл өстендә, ягъни җиденче климатта,  зәмһәрир салкын торган төбәкләрдән Болгарга сәүдәгәрләр килә, бигрәк тә Вису җирләреннән килгәннәрен болгарлар калаларына кертмиләр, имеш, «... Вису кешеләре үзләре белән салкыннар  алып киләләр, нәтиҗәдә  Идел буйларында салкыннар башлана, утырткан бар яшелчәгә  кырау төшә. Шул сәбәпле Вису төбәкләренә болгар сәүдәгәрләре үзләре йөриләр, аларга гарпун ясау өчен сапсыз кылычлар илтеп саталар, ә аннан затлы җәнлек тиреләре алып кайталар»,- дип яза тарихчы. Швед тарихчысы үзенең хезмәтендә хазарларны да читләтеп үтми. «Хазарларның  биш телдә сөйләшә белгән сәүдәгәрләре үзләренең тауарларын Константинопольдән Испаниягә кадәр илтеп саталар, Хазарстан халыклары Днепр, Азов, Түбән Идел буйларында көн күрәләр», дип тә өсти. Швециядә табылган акчаларның да күбесе Хазар каханаты чорына туры килә икән. Каспий диңгезе белән Балтыйк диңгезен бәйләгән сәүдә юллары да Хазарстан дәверенә карый. Ак диңгезгә кадәр сәүдә юлларында табылган тәңкәләр дә  каханатның көчле чагына — IХ-Х гасырларга юллана. Швеция тарихчысы бу акчаларның күбесе Самарканд, Бохара, Бактерия  калаларында суктырылганнар, дигән нәтиҗәгә килә.

  Минем өчен кадерлесе янә шулдыр: бу сәүдә юлыннан  б.э.к. 500           еллар элек тә файдаланганнар. Шул дәверләрдә яшәгән тарих атасы Геродот үз хезмәтендә грекларның сәүдә юллары төньяк Кара диңгезгә койган Днепр буендагы Ольвия  каласыннан (бүгенге Херсон) Кырымда яшәгән киммерәйләр  Боспоры аша Азов диңгезенә  — Фанагориягә, ары таба  Танаис (Дон) тарафларына — скифләр иленә килеп чыкканнар, хәтта сарматлар аша узып, тиссагетлар яшәгән урманлы төбәкләргә җиткәннәр, дип яза.. Иң гаҗәбе археологлар тапкан  акча-тәңкәләрнең шактые әнә шул Геродот яшәгән дәверләргә туры килә.  Димәк, борынгы греклар да сату-алуга хирыс халык буларак, бүгенге Саратов, Пензя, Симбирск, Болгар, Казан калалары аша узып, Биармиягә кадәр  йөргәннәр. Димәк, Геродот  дәверләрендә үк инде грек сәүдәгәрләренә  бу сәүдә юллары таныш булган. Геродот  биредә «Юркин» дигән халык яши дип яза. Бу халыклар моннан 1500 еллар элек тә затлы тиреләр белән сәүдә иткәннәр, дигән фикер әйтә. Әйе, грекларның кәрваннары Идел-Урал елгаларын кичеп, агреппейлар җирләре аша (бүгенге калмык-казахлар яшәгән җирләр) Бохара, Мараканда (бүгенге Самарканд), Бактра  (биредә калган борынгы Искәндәр гаскәриләре төзегән кала-дәүләт) борынгы гун-төрки бабаларыбызның далаларын узып, чиннарга кадәр (бүгенге Кытай төбәкләре)  барып җиткәннәр. Кызыксынучан греклар далада гомер иткән җирән чәчле, зәңгәр күзле, чынаяктай ак тәнле  безнең әби-бабаларыбыз — массагетларны күреп, хәйран калганнар, чөнки нәкъ шул халык борынгы фарсыларның дөнья халыкларын кул астына җыярга керешкән шаһиншаһ Бөек Кир гаскәриләрен тар-мар иткән һәм горур Кир үзе дә бабаларыбыз җирендә эзләгәнен тапкан — сугыш кырында ятып калган. Грекларның соңгырак буыннары моны яхшы хәтерләгәннәр булса кирәк. Геродот раслаганча, Каспий диңгезе тауар йөртү өчен иң уңайлы диңгезләрнең берсе булган. Тик ничекләр, нинди каеклар белән сәүдәгәрләр бу диңгезне кичтеләр икән дә, тауарларын ничек  һәм кайларда сакладылар икән? Бу хакта Геродот болай ди:  «Чиннардан безгә ефәк тукымалар килсә, билгеле булмаган (фарсылардан булса кирәк) илләрдән безгә асылташлар килә». ( V гасыр  тарих атасы Геродот. История. Л. Наука, 1972). 

       Моннан шундый нәтиҗәгә килергә була, борынгы халыклар бер-берсеннән ни ерак яшәсәләр  дә үзара сәүдә итәргә тырышканнар, кемнәрнең кайсы төбәкләрдә көн күрүләрен  яхшы чамалаганнар.

  Инде дөнья халыкларының үзара багланышта яшәүләре гайре табигый хәл икән бу дәверләрдә скандинав халыклары сагаларына кергән безнең бабаларыбызның җирләрен күрсәткән һәм безнең гун-татар бабаларызның руни хәрефләре белән язылган вә  ташка уйдырылган сүзләргә ничек ышанмаска кирәк. Хак, сагаларда күпертү хәлләре дә күзгә ташлана, ләкин борын заманнарда булган вакыйгаларны вә хәлләрне объектив иләктән иләү — безнең эш ич.  Борынгы сагаларда Дон далаларын, Азов диңгезе төбәкләрен, көнчыгыш кояш чыгышыннан алып, Алып (бүген Альп) тауларына кадәр җирләр  гун-татарларга һәм венедларга бирелә. Азов диңгезе буендагы дәүләтне  Гуннария — Гунстан (Гунланд) дип ташка уялар. Ә менә  төрки-болгарларга һәм ант-славяннарга Днепрның югары төбәкләре тәгаенлана. Һәм сагаларда  бу җирләрне элек Германарих король готлары биләгән, дип  әйтелә.  Шул ук вакытта «соңгы елларда венедлар бу төбәкләрдән бигрәк тә угро-фин халыкларын кысырыклап чыгара башладылар»,- дигән сүз дә өстәлә. Ә бит бу хәл чынлап та шулай була.  (Гвин Джонс. Викинги хезмәтеннән). 

  Бу хәлләр безнең тарих булса да янә Швед тарихчысы Андрес Стриннгольм хезмәтенә әйләнеп кайтыйк әле, чөнки  сүз башым викинг-варяглар иде, ул гынамы, Русия дәүләтчелегенә нигез салучы варяглар ич. Сагаларда күрсәтелгәнчә Х-ХI йөзләрдә дә әле варяглар Балтыйк диңгезе буйларында көн күргән халыкларны талауны дәвам итәләр. «Викинг-варяг»— бер сүз белән пират-разбойник», — дип аңлата олуг тарихчы Л.Н. Гумилев. Викинглыкка башын салган угланны ата-аналары үлгәнгә санаганнар, чөнки аларның күпләре туган илләренә әйләнеп кайтмаганнар. Чынлап та, үзәк өзгеч ачы җилле, салкын сулы  диңгездә, җитмәсә чит-ят  илләрдә баркас-каекларда йөрү, моның өстенә илгә баеп кайту өчен яр буйларында көн күргән халыкларны талау — пиратлыкка башын салган егеткә җиңел булмагандыр. Бер сагада бу хакта болай диелә: теге йә бу атаның улы  үсеп-исәюгә пиратлыкка китәргә теләмәгәндә — аңа болай дигәннәр: «Өмет итмик бу балага, яшьтән сыек  булды,  бәлигъ булгач та игелек күрсәтмәс». Шуның өчен ул үсмернең батырлыклар кылмыйча илгә кайту юлы киселгән була. Сагаларда варягларның баш салыр дәрәҗәгә җитеп орышулары аеруча макталып җырлана. Тик бит җирле халыклар талаучыларның кем икәнлекләрен яхшы белгәннәр, шуңа күрә пиратларга бар көчләренә каршы торганнар, ә тегеләр илләренә буш кул белән кайтмас өчен тиңе булмаган батырлыкларга барганнар.  Никонов елъязмасында мондый юлларны укырга була: «Рюрик убил в Новгороде Вадима Храброго, а также многих новгородцев и советников его». Әйе, баскынчы буларак конунг Рюрик новгородлыларның каршы чыккан бояр-түрәләрен, бәхәссез, кылычтан уздырган. Ләкин бу чорда Рюрик корольга каршы көрәшүче Русия монахлары уйлап тапкан батыр Вадим Храбрый реаль шәхес булдымы икән? Булмаган, яшәмәгән әлбәттә. Чөнки еллар үтә-үтә Русия тарихында монастырларда ни эшләргә, ни турында язарга белми интеккән монахлар тарафыннан язылган мифик каһарманнар,  әкияти легенда-риваятьләр шактый җыела. Мондый уйдырмаларга каршы чыгып, академик А. А. Шахматов Русиянең нигез ташы саналган тарихы — «Повести временных лет» елъязмасын җентекләп вә тәфсилләп тикшергәннән соң мондый нәтиҗәгә килә: «Чем дальше, тем более летописи начинают служить вместе цели нравственного назидания целям государственной политики. С конца XV и начало XVI столетий они не довольствуются тенденсиозным изложением современных летописцу событий и начинают вносить тенденциозное освещение  в изображение прошлого. Основываясь на этом открытии, мы можем ответить в «Повести» не менее пяти наслоений. Сложился целый ряд легенд, доказывавщих справедливость московских политических притязаний, право московского государя на всю Русь и на Киевское наследство»... 

Менә ни дип язалар Русия тарихына ачыклык кертергә керешкән галимнәр Г.В. Носовский һәм А. Т. Фоменко үзләренең шактый саллы   ике томлы «Русь и Рим». (Москва 2002 г.) дип аталган хезмәтләрендә: «Забегая вперед, скажем, что, по нашему мнению, именно с этого времени и начинается реальная история Руси. Более ранние эпохи являются, вероятно, фантомными отражениями эпохи XIV-XVI веков и покрыты мраком. Сказать что-либо о реальной истории Руси ранее не можем.» (стр.57).  «Нам незачем лукавить, как  лукавила русская господственная элита  в теченеие многих лет, «улучщая» собственную историю — фальсификация всегда отслаивается от живой ткани истории»,  дип тә өстиләр хәтта.

Мин дә, тарих әсәрләр язучы буларак, шуңа охшаш бик күп мисаллар китерә  алыр идем, ләкин минем максатым башка. Татар укучысы Русиянең төп тарихы дип саналган «Повести временных лет» елъямасына аек акыл һәм зирәк күз белән карасын иде. Безгә мәгълүм булганы шулдыр, XI  гасырларда талаучы варягларны үзләренең бабалары итеп  алган  руслар бөтенләй башка халык булган — венедлар:  варяглар, скандиновия халыклары. Әйе, баскынчы варяглар куркуны белмәгәннәр,  куркуны оныттырыр өчен балык шулпасында кайнаткан яшел чебен төнәтмәсен эчкәннәр һәм шул халәттә гади кешегә хас булмаган  батырлыклар кылганнар. Бу аларга  бүгенге опиумны алыштырган. Викинглар үзләренә ишлеккә таза һәм курку белмәс егетләрне генә алганнар, аерата батырлык күрсәткәннәрне  башлыклары итеп куйганнар һәм аны «конунг» дип атаганнар. Чит-ят илләрне талау, рәнҗетү, чибәр хатын-кызларны, таза егетләрне Византия кебек империяләргә һәм Хәлифәткә илтеп сату варягларга, әлбәттә, җиңел генә бирелмәгән, бик күпләре чит-ят җирләрдә ятып та калган. Тарихчылар раславынча, викинглар ике аллага табынганнар Одинга һәм Ватанга. Әнә шундый башкисәр викиг-варягларны җитәкләгән варяглар башлыгы Рюрик Балтыйк буе ярында балыкчылар саласын күреп, яулап кына калмый, шунда илбашы булып та урнаша. Ошый бу төбәк конунгка һәм аның дружинасына.

        Русия тарихына кереп киткән ялган тарихи мәгълуматларны ачыклау өчен янә  Швед тарихчысы Андрес Стриннгольм хезмәтенә мөрәҗәгать итик әле. Ул варягларның Балтыйк буенда көн күргән халыкларның җирләренә генә түгел, көнчыгыштагы Хазарстан һәм хәтта тагын да арырак яу йөргән варяглар хакында да тәфсилләп яза. Ул болай ди: «Викингларның көнчыгышка — Каспий диңгезенә кадәр  яу йөрүләре хакында руни белән язган ташларда язмалар сакланган.  Мөселман халыклары яшәгән төбәкләргә гарәп миссионерлары да берсе артыннан берсе килә йөргәннәр һәм күргән-белгән вә ишеткәннәрен язып калдырганнар. Дон буйларында алар  баркаслары белән бирегә килгән викинглар белән очрашканнар. Викинг-варяглар Дон буйлап килеп, юл өстендәге халыкларны талый-талый  Иделгә чыкканнар, Иделдән Каспий диңгезенә төшкәннәр. Кай тарафларда гына булмасыннар викинг-варяглар Идел буендагы Болгар, Итил калаларын да читләтеп үтмәгәннәр. Шул исәптән хәтта Харәзем тарафларына кадәр барып җиткәннәр. Руслар дип аталган викинглар бигрәк тә Идел елгасы буйларында көн күргән болгар, буртас, хазар халыкларын талыйлар һәм таланган  байлык белән Грециягә, аннан Испаниягә юнәләләр.  Бу хакта гарәп сәяхәтчеләре вә мосафирлары да Испаниянең Галиция портына викингларның флоты килүе — бик күп коллар, затлы тауарлар  сатулары турында язалар. Флотның капитаны  Соры Тире  Харальд корольнең туганы Гудред була.  Бу вакыйга да  «ташка уелган сагада сакланган»,- дип яза Швед тарихчысы. Шушы вакыйганы Русия тарихчылары үзләренеке итеп,   «Повести временных лет» елъязмасына  кертеп җибәрәләр дә инде. Бу дәверләрдә  скандинавия халыклары Русия дәүләте турында язмыйлар гына түгел, «рус» сүзенең төп мәгънәсен дә  белмәгәннәр.    Үз халкыңның яманатын аңлаткан кушаматны ничек кинәт кенә кабул итмәк кирәк, җитмәсә, Швед короле бу җирләрне «Гардарика» исеме белән картасына төшереп куйган һәм үзенең колониясе итеп кабул иткән була инде. Ладоганы үзенеке иткән һәм җир-төбәкне  базасына әверелдергән конунг Рюрик  ары таба венедлар яшәгән Новгородны дружинасы белән яулап вә талап кына калмый, бу ил-каланы төп иленә әверелдереп, биредә илбашы булып китә. Дөньядагы бер генә халык та ил-халкы белән идарә итәргә пират-варягларны  чакырып китермәгәннәр. Викинглар  һәр халык өчен дә «чакырылмаган кунак» булганнар. «Книга Велеса» китабына тарихчы Александр Бушков мондый бәһә бирә: «Сомнительный текст, якобы списанный неким эмигрантом с неких древних  дошечик, которые исчезли полвека тому назад, и никто их не видел. Многие этой книге отказывают в достоверности (на мой взгляд совешенно справедливо) по одной-единственноной причине: нет оригинала. «Слово полку о полку Игореве»  в природе не существует... Почему? А по кочану! Ученый мир признает достоверность — и этого профанам должно быть достаточно. Шаман так сказал. А кто сомневается, тому бумерангом по черепу». ( А. Бушков.Мираж великой империи.стр. 8).

Мин тарихчы А. Бушков сүзләренә  кушылам. Асов хезмәтендә  исә сүз ярты гасыр элек тузга язылган сүзләр турында бара. А. Асовның «Велесовая книга»  хакыйкатькә якын сүзләр булуы хакында язсалар да әлегә кадәр тузга язылган такталарны таба алганнары юк, табылганнарында да алыш-биреш, сату-алу тамгалары. «Слово»  ядкәренең төп нөсхәсе янгынга тап була, имеш. Димәк, Русия тарихының күбесе бармактан суырылган...  Шуңа охшаш уйдырмалардан әвәләнгән миф-тарихка карата мөхтәрәм  тарихчы  Гвин Джон болай дип яза: «... пираты-варяги скорее пощадили бы волка, пробравщегося в овчарну, чем завоеванного народа». «Саге о людях из Лакслаля»да болай җырлана: «... Хескульт сын Колля из Долин заплатил в Бреннейяре торговцу  русской девушке три марки серебра, а за ирландскую деву — втрое высше, чем за обычную наложницу. В шатре, где происходила торговля, находились еще одинадцать девушек... Рабов, особенно женщин, порой приносили в жертву или казнили, чтобы они последовали за своим умершим хозяином...» (57 не бит).  

Әйе, викинглар яуланган халыкларга кеше күтәрә алмастай дань-ясак салганнар. Конунг Рюрик исә бу пират халыкның бары тик нәүбәттәге баскынчысы гына була.  Бу дәвердә пират-варягларны ил белән идарә итәргә чакыру, гомумән, мөмкин хәл булмаган. Конунг Рюрик Новгородны басып алган һәм яуланган каласына үзләренең теленә җайлаштырып, Хольмград исеме биреп, Швед короленә хәбәр ирештергән — кала безнең кулда. Хакыйкатькә йөз тотканда, әнә шулай башланырга тиеш иде Әби патша указы белән немец тарихчысы Миллер Герард Фридерх (1705-1783) тарафыннан язылган русларның борынгы бабаларының тарихы — «Повести временных лет»   елъязмасы. Ләкин Русия патшасына гомере буена тугры хезмәт иткән, татарларны көчләп чукындырып йөргән, чукынырга теләмәгән татарларга кадәр  баганага бәйләп учак ягып яндырган, иң гаҗәбе, чыгышы белән татар булган тарихчы-губернатор  В.Н.Татищев  бары халыклардан ишеткән-белгән әкияти-легендаларга гына таянып алты томлык  хезмәт язса, икенче татар тарихчы Н.М. Карамзин аны дәвам итә диярлек, ләкин патша тәхете сараенда хезмәт иткәнгәме, иң әүвәл патшаның мәнфәгатен яклый, түрәләргә мәдхия укый. Әйтик, 205 ел элек Александр I гә таҗ  кигерү тантанасында ул болай дип чыгыш ясый: «... Новая эпоха наступила. Будущие известно единому Богу, но мы, судя по вероятностям разума, ожидаем мира твердого, столь вожделенного для народов и Венценосцев, которые хотят властвовать для пользы людей, для успехов нравственности, добродители, Наук, Искусств гражданских, благосостояния государственного и частного. Победою устранив препятствия во всем истинно Царском деле, даровав златую тишину нам и Европе, чего Вы, Государь, не совершите в крепости мужства, и течение жизни долговременной, обещаемой Вам и законом Природы и теплою молитву подданных! Бодрствуйте, Монарх возлюбленный. Сердцевидец читает мысли, История предает деяния великодушных царей, и в самое отдаленное потомство вселяеть любовь к их священной памяти. Примите милостиво книгу, служащему тому доказательством. История народа принадлежить Царю. Народы бывают такими, какими, делают их правительства. Царь Иван Васильевич хотел имет безропотных рабов, и он их имел. Петр Первый хотел, что бы мы слепо подражали иностранцам, и добилься своего. Мудрая Екатерина начала превращать нас в русских. Александр, кумир народа, завершает ее великое дело!» Бу тантанада безнең Бакыр бабай — генерал-губернатор Гавриил Державин да катнаша.  Патша таҗын кияргә җыенган Александр I--гә ул  болай ди: «Будь на троне человек».

Таҗ киеп алган Александр I бары тик бер сүз әйтә: «Я дал обет не увеличивать рабов». (Н. М. Карамзин. История госуларства Россейского. стр.1.)

Ни кылмак кирәк, борынгы Русия тарихын язучыларга хас сыйфат бу. Бакый кенәзләреннән алып, патшаларына кадәр мәдхия уку.  Бу хакта Русияне раслауда актив катнашкан хөрмәткә ия булырга тиешле Н.И. Костомаров «Русская История» хезмәтен болай дип башлый: «Наша история о временах, предшествовавщих принятию христианства, темна и наполнена сказаниями, за которыми нельзя признать несомненной достоверности. Этому причиную то, что наши первые летописцы писали не ранее второй половины XI в., и о событиях происходящиих в их отечестве в IX и Х веках, за исключением немногих греческих известий, не имели других источников, кроме устных преданий, которые по своему свойству подвергались вымыслам и изменениям). (стр. 5). Хәтта Русиянең имласын  Петр патша кабул иткәннән соң да әле (1714 ел) урысларның шуңа кадәр нинди имлада (хәрефләрдә) язганнары фәнни яктан нигезле рәвештә расланганы юк! Шуның өчен Русия галиме хезмәтенең башыннан ук хәтта бит саен «может быть, вероятно, пологаю, кажется», сүзләрен еш куллана.  Русиядә 1708, 1710, 1735, 1758. 1918 нче елларда имла-орфографик реформалар уза. Әйтергә кирәк, Русиядә Дунай буе болгарының имласын нигез ташы итә. Һәм моны кыладыр 1708 елда Петр I. Шуңа охшаш тотрыксызлыкларга таянып, Русиянең баки гомерен  үтә яхшы белгән  ХХ гасыр  гуманист тарихчысы Л.Н. Гумилев  патша тәхетенә утырганда алтын таулар вәгъдә иткән Александр I-гә мондый бәһа бирә: « ... без определенно выясненного плана их разрешения». Бүген дә шушындыйрак юлдан бара түгелме соң Русия?..

Менә ни яза минем яраткан газетам «Звезда Поволжья» газетасында ( 6-12 окт. 2011 санда) Русиянең хак дигән тарихы турында тарихчы Наркас Мулладжанов: «Конечно, будем откровенны, праздновать такую государственность, где более тысячи лет славяне не имели права на свою землю, не очень-то радостно. Книга Н. Карамзина нуждается в глубоком прочтении текста: «Истории госудаства Российского», ибо многие тайны этого неординарного историко-литературного произведения требует серьезного осмысления». 
 Бу хакта Русиянең танылган корифей тарихчылары чыгышы белән татар будуына карамастан В.И.Татищев Б. Рыбаков та, Д.И. Иловайский,  Н.М.Карамзин гына түгел, Н. И. Костомаров, С. М. Соловьев, В. О. Ключевскийдан алып, Аппалон Кузьмин, В.Е. Шамбаров, Р. Ю. Почекаев һәм аларны дәвам итүче яшь тарихчы Ю. К. Бегуновка кадәр, тои-том хезмәтләрендә, төп чыганак итеп, ХIХ гасырда гына аякланып киткән һәм  кайчан вә кем тарафыннан «көйләнгән», даталары тәгаенләнмәгән хәл-гамәлләргә  нигезләргә тырыша-тырыша том-том хезмәтләр яздылар.  ягъни  «Повести временных лет» елъязмасына таяналар. Бегунов исә «История Руси I том» хезмәтендә, нигездә, 2002 елда гына дөньяга килгән «Книга Велеса»га таяна, гәрчә күңеле белән төрле илләрдә, төрле дәверләрдә язылган бу легенда-бәяннәр җыелмасына гомумән ышанмаса да. Искәртеп үтим, «Велесовая книга» хезмәте хакында Новгородны аркылыга-буйга тикшереп чыккан галим-археолог академик В.Л. Янин белми калган икән. Ул шуңа охшаш ачышлар турында, Русиянең хронологиясен яңартучылар хакында ялган тарих язучыларның хезмәтләренә  «...вести цензуру, дабы незрелые лженаучные писания не уведили света..» - дип язып чыга.

Хак, Русиянең борынгы тарихын  Бөек Петр замандашы Лызлов Андрей  Иванович өйрәнергә керешә (яшәгән гомере XVII гасыр азаклары — вафат була 1696 елда), 1692 елда  «Скифская  история» дигән шактый җитди хезмәт яза.  Хезмәт 1776 елда гына нәшер ителә һәм бик кечкенә тираж белән. Бу китап та Русия тарихын тәртипкә салырга керешкән Әби патша өстәлендә ята. Ләкин көнбатышта белем алган һәм  Ауропа илләренең тарихлары белән аз-маз таныш булган һәм француз телендә камил сөйләшкән, Франция галимнәре белән хатлар язышкан Екатерина II патшабикәне Лызлов тарихы канәгатьләндерми.  Хезмәттә скиф-татарлык чаткыларын күреп (исегезгә төшерим, Ауропа  тарихчылары, гомумән, «скиф»ләрне — татарлар дип язалар), хезмәтне архивында калдыру белән генә канәгатьләнә.  1762 елда Русия империясе тәхетенә утырган Екатерина II бары тик үзе теләгән, үзе  күзаллаган Русия тарихын күрергә тели. Дөньяны яуларга керешкән патшабикә ич... Аты-исеме мәңгегә калачак шәхес.  Тик, ни гаҗәп, Әби патша җыйган бер генә мәгълүмат та сакланмаган, гүя җил алган, «Слово о полку Игореве»  повесты исә  пожарда янган. Тик шунысы сәер,  «повесть»ны тапкан  Мусин-Пушкин Петрградта яши, «повесть»  Мәскәүдә яна.

 Русиянең борынгы тарихын язарга  керешкәнче Әби патша 1783 елның 4 декаберендә Указ чыгара — тарихка мондый сүзләр кереп калган:  «Указом повелела создать Комиссию для составления записок (!) о древной истории, примущественно России под начальством и наблюдением графа А. П. Шувалова». ( В.И. Ключевский. Исторические портреты, стр. 564). Менә кайчан язарга керешәләр  Русиянең «асыл» тарихын империянең исемле  академиклары — XVIII-XIX  гасырларда гына. Иң гаҗәбе, комиссиягә кергән кешеләрнең исем-фамилияләре сер итеп саклана. Елъязманы тәгаенләргә Русиянең  олуг галим-тарихчыларына түгел, немец Герард Фридрих Миллергә  бирәләр. Елъязма әзер булгач, Әби патша Русия тарихы белән үзе таныша, ахыр төзәтергә һәм һәйбәтләп империя кануннарына һәм үзенең теләгенә тәңгәл китереп редакцияләргә   комиссия рәисе граф Шуваловка тапшыра. 1792 елда елъязма тәгаенләнә.  Вә ләкин янә 1782 елдан  1793 елга кадәр патша һәм чиркәү  цензураларын уза. Ниһаять, ут-сулар кичеп, елъязма 1862 елда, өлешчә, укучыларга ирешә.. Һәм 1990 елда гына беренче тапкыр Мәскәүдә нәшер ителә. Бары тик. Әнә шулай «әвәләнгән тарихны» һәр Русия галиме, язучысы — кем генә булмасын, биш-алты тапкыр империя сәясәтенә җайлаштырып язылган  елъязманы — төп чыганак итеп алырга мәҗбүр булган. Әби патша үтә үҗәт һәм азгын зат булса да — акыллы илбашы була. Тарихчылар язуына ышансак,  патшабикә, янәсе, үзе цензуралар аша узган тарихка кул тыкмый. Лызлов хезмәте хакында (БСЭ) да мондый сүзләрне укырга була: «Лызлов использовал большой круг  источников и исторических сочинений  летописи, хронографы, разрядные книги, варианты «Казанскиой истории», украинские исторические труды, польско-литовские хроники, сочинения латино-итальянских и других авторов». (БСЭ, третье издание, том 15, стр. 84).  Шушындый бай тарихи мәгълүматлар җыелса да императрица Екатерина II соңгы елларга кадәр Русиягә кергән барлык халыкларның да, бигрәк тә мәгърифәтле булган борынгы Киев Русе,  Идел буе болгарларының һәм Казан татарларының тарихларындагы беренчел мәгълүматларны җыйдыртып, үзендә туплавын дәвам итә. Русия кул астына кергән мәгърифәтле халыкларның хак тарихлары да шунда саклана. Безгә исә тарихи мәгълуматларның әлегә кадәр дәүләт архивларында сөрсеп ятулары патшалар заманыннан килгән яман гамәл дип кенә кабул итәргә кала. Иң сәере шулдыр, имеш, эзли-тырыша торгач, Карамзин «бабабыз» 1809 елда «Ипатьев  елъязмасын»а тап була. Һәм Россия төбәкләрендә яисә ерак көнчыгышта да түгел, ә Петербург фәннәр Академиясе архивында. Тагын да гаҗәбе, күп тә үтми шунда ук «История госудрство Российского» елъязмасын таба. Елъязмада  Алтын Урда чорында Мәскәүнең аякланып китүе хакында да юллар була. Елъязма Мәскәүне өскә чыгара. Тагын да гаҗәбе, елъязманы раслау өчен бер генә чыганак та күрсәтелми. Һәй, Карамәзин кавенменнән килгән туганкай, үз дәвереңдә  нинди изгелекләр генә кылмыйсың  «канкардәшләреңә»!.. Ахыр чиктә менә ни язасың: «Я говорю о главных, лучщих, по крайной мере известнейших списках. Их находится, может быть около тысячи в России... Екатерина Великая, страстно любя нашу «Историю»  первая указала печатать летописи— летописные своды. Издержали немало денег, но не сделали нужнейщего: исправного ученого свода летипесей». (Н. М. Карамзин. «История...», стр. 24-25).  Аңламый патшабикәне Карамзин, аңламаганга сабыша. Ә бит Екатерина II кырында бу дәвердә Русиянең галим-тарихчылары Болтин Иван Никитич, Щербатов Михаил Михайлович, Ригельман Александр Иванович һәм башкалар булалар. Юк, вакланасы килми патшабикәнең, Бөек патшабикә Екатрина II  — Бөек Россиянең тарихын иҗат итә ич...  Искәртеп үтим: «Екатерина II  29 декабря 1791 года закончила сочинять свой вариант «летописного свода Российской истории». «И даже отметила с рюмочкой с Митрополитом, о чем также поведал нам все тот же статс-секретарь»,  отмечает М.Н. Карамзин.( Шунда ук). 

Бик ихтимал, елъязманы Бөек Русия көенә җайлап ятканда, Әби патшаның татарлар башкаласы Казанны күрәсе килгәндер һәм җай табып, ошбу төбәкләрдә яшәгән вә көн күргән татарларның үзләрен дә күрергә теләгәндер. Тарихта билгеле булганы шул: Казанда һәм Оренбург калаларында булып, татар байларының яшәү рәвешләрен, татарларның табигый көнкүрешләре вә диннәре белән танышып Петербургка исән-имин әйләнеп кайткач, Екатерина II сенатта болай дип әйткән, имеш: «Ун ел сөргендә булып кайттым». Сибирь-Сөрген сүзе дә шул Әби патша заманында тарихка кереп китә булса кирәк. Оренбург аша аккан Урал елгасы турында татар тарихчысы Газиз Гобәйдуллин «Тарихи сәхифәләр ачылганда» хезмәтендә болай дип яза: «Урал елгасын кичкәч, урыс теле кирәкми». Димәк, Себер тарафларында бу вакытларда бары тик татар телендә сөйләшкәннәр. Нәкъ менә шул хәлдән куркып Русия империясе күп ташламалар ясап, урыс-украин һәм башка  халыкларны авыл-авыл, гаилә-гаилә, бер җайдан баш бирмәгән казакларны да Себер тарафларына күчереп утырта башлыйлар да инде...  Һәм бу яман хәл-гамәл «Советлар» чорына кадәр  дәвам итә.  

                   ***                                 ***

Сүз башым Киев каласының кайчан аякланып китүе иде.  Русиянең борынгы башкаласы Киев «Повести временных лет» тарихына бәйле калса, Русиянең башкаласы бүгенге Мәскәү төбәгеннән шытып чыга ич!..

 Гасырлар үтә-үтә Алтын Урда ханы Мәңгү Тимер  кулыннан  Мәскәү сала-каласы белән  идарә итәргә ярлык алган  Иван Калита бу дәвердә  тоташ агачтан күтәрелгән кала тагын да көчәеп китә. Менә шул дәвердән Русия тарихчылары үз хезмәтләрендә Мәскәүне Россия империясенең мәркәзе итәләр дә инде.  Ә Мәскәү кенәзләренең —  шаҗәрә җеп очы Владимир-Суздаль кенәзе Ярославка барып ялгана. Шул мәлдән Русия тарихчылары кенәз Калита Иван I не  күккә күтәрелеп мактый башлыйлар. Чөнки ошбу кенәз Русия җирләрендәге барлык кенәзләрдән дә кычкыртып ясак җыя башлый. Бер өлешен Алтын Урдага җибәрсә дә күп өлешен каласында таш биналар,  чиркәү күтәрергә калдыра — байый, кул җитмәс биеккә күтәрелә. Башка кенәзләр аңа көнләшеп карыйлар, чөнки Калита  Мәңге Тимер ханның тәмам канкардәшенә әверелә. Һәм шаҗәрә җеп тамыры белән ул шулай була да. Бит «батыр» Александр Невский  Ярослав кенәзнең кыпчак-татар хатыныннан туган углан була... 

Мәгълүм ки, Киев тәхетендә утырган Владимир Мономах 1125 елда вафат була. Туганнары белән бергә уннарча нәсел җебен калдыра — ярославлар, изяславлар, всеводовлар, святославлар, мстиславлар һ. б. Әлбәттә инде олуг кенәз барысына да кала-салалар васыять итә алмаган. Углан-туганнарына җитәрлек кала-салалары да булмаган. Өлешсез калган угланнар да булган. Шуларның берсе Юрий Долгорукий, өлешсез калганнан соң, дружинасы белән морва-марий халыклары илбашының башкаласы булган Суздальга таба юнәлә.  Варяглар каныннан булган кенәзне мордва-марий халкы ничекләр кабул итүләре хакында бер күз төшәрлек бер сүз дә тапмадым — тарихка кереп калмаган. Әмма, иманым камил,  кем генә булмасын илбашы баскынчылар белән канга-кан килеп орышкан. Русия тарихчылары язганча, ирекле рәвештә кала-шәһәрен бирмәгән дә бирмәгән. Долгорукий кенәз мордва-марий илбашы кызына өйләнергә мәҗбүр була һәм мордва-марий илбашыннан шул төбәктә кала  күтәрергә рөхсәт алган булса кирәк.  Безгә исә, шулай дип юрарга гына кала. Нәкъ шул сәбәпле Русия тарихын «көйләүчеләр» бу төбәкне Владимир-Суздаль биләмәсе дип тарихларына кертеп җибәрәләр.   Русия тарихчылары  куе урманнар, сазлыклар аша еракка китеп биләмә алгангамы, бу кенәзгә «Долгорукий» дигән кушамат бирәләр. Ахырда, ошбу кенәз шул төбәктә төпләнеп тә кала. Моны Ф. А. Брокгауз, И. А. Ефрон энциклапедиясендә китерелгән мисаллар да раслый. Әйе,  шулай була, ахыр чиктә, тәүге Киев Русенә нигез ташын кем сала соң?  Русия тарихчылары расларга тырышканча,  чынлап та  Рюрик кенәзме, йә булмаса аның дәвамнарымы — тарихчылары күкләргә күтәреп мактаган һәм Византия империясенең башкала стенасына калканын кадаклаган варяг «мифик»  Вещий Олегмы?.. Иң мөһиме, «Византийцы — Наследники Рима» дигән саллы хезмәтендә Византия империясенең «үлемен» тәфсилләп өйрәнгән тарихчы-галим Дэвид Т. Райс:  «Самыми злейшими врагами православных христиан были не мусулмане, а христиане-католики»... — дип, тарихка үз бәһасен бирә. Ә Киев кальгасына нигез ташын салуны, югарыда әйткәнемчә, Византия императоры Константин Багрянародный үз хезмәтенә болай дип язып куя:  «Киев кальгасын Кубрат хан энесе Шамбат хан күтәрә». (Византия тарихыннан). Бары тик.

                         ————————————————


